
	БОСНА И ХЕРЦЕГОВИНА

Агенција за заштиту личних података 

у Босни и Херцеговини

С а р а ј е в о


Sarajevo, 01.06.2015.

Business magazin
PREDMET: Dostavljanje kopija radnih knjižica uz tendersku dokumentaciju,

                       mišljenje, d o s t a v lj a  s e,

VEZA:          Vaš e-mail od 26.05.2015.

Agencija za zaštitu ličnih podataka u Bosni i Hercegovini (u daljem tekstu: Agencija), zaprimila je Vaš e-mail datum Veze, u kojem navodite da u posljednje vrijeme, na tenderima za različite oblike poslovne saradnje od ponuđača se traži, između ostalog dostavljanje kopija radnih knjižica zaposlenika. Na kraju pitate da li je to u skladu ili koliziji sa važećim propisima vezanim za zaštitu ličnih podataka, te ukoliko se radi o zahtjevu koji je u koliziji sa Zakonom, kako se tretiraju takvi tenderi (da li ima razlike ovisno o tome da li takve tendere raspisuju državne ili privatne kompanije).
U vezi navedenog, dajemo sljedeće:
M I Š LJ E NJ E
Zakon o zaštiti ličnih podataka (“Službeni glasnik BiH”, br.49/06, 76/11 i 89/11) ( u daljem tekstu: Zakon), je opšti propis koji reguliše obradu i zaštitu ličnih podataka i primjenjuje se na lične podatke koje obrađuju svi javni organi, fizička i pravna lica, osim ako drugi zakon ne nalaže drugačije. 
U članu 3. alineja 1. propisano je da: “lični podaci znače bilo koju informaciju koja se odnosi na fizičko lice koje je identifikovano ili se može utvrditi identitet lica“, dok alineja 7. propisuje da je „kontrolor svaki javni organ, fizičko ili pravno lice, agencija ili drugi organ koji samostalno ili sa drugim vodi, obrađuje i utvrđuje svrhu i način obrade ličnih podataka.“ 

Shodno definiciji javni organi i privatne kompanije su kontrolori i dužni su poštivati principe obrade ličnih podataka.
Jedan od principa obrade ličnih podataka je princip pravičnosti i zakonitosti propisan u stavu (1) tačka a) člana 4. Zakona. Ovaj princip podrazumijeva obradu ličnih podataka na osnovu i u granicama zakona i drugih propisa. Ostvarivanje principa pravičnosti i zakonitosti znači pridržavanje materijalno i formalno-pravnih propisa koji se imaju primijeniti u konkretnoj stvari, odnosno osiguranje materijalno-pravne i procesno-pravne zakonitosti. 

U konkretnom  slučaju  relevantan je  Zakon o javnim nabavkama BiH („Službeni glasnik BiH“ broj: 39/14 ).
Zakonom o javnim nabavkama BiH “POGLAVLJE II. SPROVOĐENJE POSTUPKA JAVNE NABAVKE”, od člana 44. do 57. propisana je klasifikacija kandidata i ponuđača kao i tenderska dokumentacija. Analizom navedenih članova, utvrđeno je da isti ne propisuju obavezu dostavljanja kopije radne knjižice kao ispunjavanja nekog od uslova koje ugovorni organ odredi za kandidate/ponuđače.
Članom 56. stav (1) istog Zakona propisano je “Zainteresovani kandidati/ponuđači mogu, u pisanoj formi, tražiti od ugovornog organa pojašnjenja tenderske dokumentacije blagovremeno, ali najkasnije deset dana prije isteka roka za podnošenje zahtjeva za učešće ili ponuda”.

Dakle, za sve nejasnoće vezane za tendersku dokumentaciju možete se obratiti ugovornom organu za pojašnjenje.
Nadalje, ukoliko zakonom nije propisano koji se podaci obrađuju, princip iz člana 4. stav (1) tačka c) Zakona, obavezuje kontrolora da lične podatke obrađuje samo u mjeri i obimu koji je neophodan za ispunjenje određene svrhe, što znači da se obrađuje minimalan obim ličnih podataka koji je potreban da bi se postigla svrha takve obrade. 

Ukoliko se kopija radne knjižice traži u svrhu dokazivanja činjenica iz radne knjižice (vremenski period zaposlenja kod poslodavca, stručna sprema i sl.) potrebno je sagledati mogućnost dokazivanja ovih činjenica na drugi način. Ovo naročito iz razloga što se prikupljanjem kopija bilo kojeg dokumenta stvara neopravdan rizik od njegove zloupotrebe, ako to prikupljanje nije propisano zakonom.
S poštovanjem,                                                                                                                                                                                                                                                               

Dostavljeno:





                              D I R E K T O R                                                                                                                                                                                                    

- naslovu                                                                                                                                                                                                                            
- a/a                                                                                                     S.R.   Petar Kovačević
Sarajevo-Сарајево, Vilsonovo šetalište broj  10. -Вилсоново шеталиште број 10.,  
 Tel/ Тел ++387 33 726 250,   fax/ Факc 726 251 

